
Narayanaproktam Savitri Stotram

నారాయణప్రోక్తం   సావిత్రీస్తోత్రమ్ 

నారాయణ ఉవాచ ।
శ‍ృణు ధ్యానం చ సావిత్ర్యాశ్చోక్తం  మాధ్యన్దినే  చ యత్ ।
స్తోత్రం  పూజావిధానం చ మన్త్రం  చ సర్వకామదమ్ ॥ ౪౬॥
తప్తకాఞ్చనవర్ణాభాం  జ్వలన్తీం బ్రహ్మతేజసా  ।
గ్రీష్మమధ్యాహ్నమార్త్తణ్డసహస్రసమసుప్రభామ్     ॥ ౪౭॥
ఈషద్ధాస్యప్రసన్నాస్యాం   రత్నభూషణభూషితామ్ ।
వహ్నిశుద్ధాంశుకాధానాం  భక్తానుగ్రహకాతరామ్  ॥ ౪౮॥
సుఖదాం ముక్తిదాం శాన్తాం కాన్తాం చ జగతాం విధేః ।
సర్వసమ్పత్స్వరూపాం చ ప్రదాత్రీం   సర్వసమ్పదామ్ ॥ ౪౯॥
వేదాధిష్ఠాతృదేవీం  చ వేదశాస్త్రస్వరూపిణీమ్  ।
వేదే బీజస్వరూపాం చ భజే త్వాం వేదమాతరమ్ ॥ ౫౦॥
ధ్యాత్వా ధ్యానేన చానేన దత్త్వా పుష్పం స్వమూర్ద్ధని  ।
పునర్ధ్యాత్వా  ఘటే భక్త్యా దేవీమావాహయేద్వ్రతీ ॥ ౫౧॥
ఇతి బ్రహ్మవైవర్తపురాణే    ప్రకృతిఖణ్డే  త్రయోవింశాధ్యాయాన్తర్గతం 

నారాయణప్రోక్తం   సావిత్రీస్తోత్రం   సమాప్తమ్ ।
బ్రహ్మవైవర్తపురాణ    । ప్రకృతిఖణ్డ  । అధ్యాయ ౨౩/౪౭-౫౦; ౭౯-౮౪॥

